
كڵاوەكان قژت 
دەپارێزن

جلوبەرگی كوردی بە ستایلی رەنگاوڕەنگەوە

بۆ پاراس������تنی قژ و رووخس������ار لە 
تیش������كی گەرمی خۆر، كە لە وەرزی 
هاوین������دا بەهێز دەب������ێ و كاریگەری 
لەسەر قژ و پێست دەكات، بە تایبەت 
پێس������تی س������ەر، كاتێك ئەو پێستە بەر 
تیش������كی خ������ۆر دەك������ەوێ، بەمەش 
مووەكان  خانەكانی  لەسەر  كاریگەری 
دروست دەكات و لاوازیان دەكات، دواتر 
دەبێتە هۆی كەوتن و هەڵوەرینی قژ، 
بۆ رێگە گرتن ل������ەم لایەنە و دانانی 
لە  ئەمەش  جوان������كاری،  بوارێك������ی 
رێگەی پۆش������ینی كڵاوە جوانەكانەوە 
دەبێ، وەك رێگەیەك لە تیشكی خۆر 
و هەوای گەرم، هەروەها رەخس������اندنی 
بوارێك������ی م������ۆدە و جوان������كاری لە 
ئێكسس������واری كڵاوەوە، پۆشینی كڵاو 
س������ەرەڕای ئ������ەوەی جوانییەكی بەها 
دەبەخش������ێ، هەروەها دەكرێ س������وود 
وەربگری،  پاراس������تنەكەی  لە لایەنی 
ئەمەش وادەكات كە ئێكسسواری كڵاو 
لەگ������ەڵ چەندین جۆرە جل������ی دەرەوە 
لەگەڵ  تایبەت  بە  بگونجێنێ،  خۆی 
تیش������ێرت و بۆدی و جینز، هەوڵبدەن 
كڵاوەكان رەنگاوڕەن������گ بێ و یان لە 
رەنگێكی تایبەت بێ، چەندەها رەنگی 
تایبەت هەن بۆ ئەو بوارە، سوودیان لێوە 

وەربگرن. 

كراسی كوردی هەردەم لەسەر شێوە و 
نەریتی خۆی لاینەداوە و پارێزگاری لە 
شێوەی كۆن و ستایلی پێشووی كراوە، بەم 
جۆرەش دەكرێ سوود لە ستایلە تازەكان 
وەربگری������ن و ئەگەرچ������ی گۆڕانكاری 
تێدا دەكرێ، بەڵام نابێ ش������ێوازی كۆنە 
جوانەكەی خۆی بش������ێوێنرێت، ش������ێوەی 
تازەكانیش م������ۆدەی جوانن و ئەمەش لە 
شێوەی ستایلی جلوبەرگە كوردییەكانەوە 
دەردەك������ەون، لەم رێگەیەدا دەبێ س������وود 
لە رەنگ������ەكان وەربگرین بە مەبەس������تی 
داهێنانێكی تازە لە جلوبەرگی كوردیەوە، 
بوونی رەنگاوڕەنگ������ی لە جلی كوردی، 
دیمەنێك������ی بەهار و گوڵ دەبەخش������ێ، 
بۆیە دەكرێ گرنگی ب������ە جلە كوردییە 
رەنگاوڕەنگەكان بدرێ، هاوشێوەی رەنگە 
تاكەكان ی������ان رەنگ������ە تێكەڵەكانە، ئەو 
جۆرە كراسەی دامانناوە، پڕە لە چەندین 
رەنگ������ی جی������اواز و هاوش������ێوە، ئەمەش 
وادەكات كە دیمەنێكی س������ەرنجڕاكێش و 
جوان ببەخشێ، بۆیە دەكرێ جلوبەرگی 
كوردی رەنگاوڕەن������گ رۆڵی هەبێ لە 

جوانی و رازاندنەوەی خانمانی كورد.

جوانترین مۆدەكانی بازنگ لە كوردستان

ئێكسسواراتی )جوجو( - هەولێر
ئێكسس������وارەكان هەر یەكە بەپێی ش������ێوە و 
قەب������ارەی خ������ۆی دەناس������رێ و جوانی خۆی 
دەبەخش������ێ، مەگەر هەر ئێكسسوارێك بەپێی 
جۆر و ش������ێوەی خۆی بپۆش������رێ، لەم لایەنەدا 
دیمەنێكی رازاوە و كراوە دەبەخش������ێ، خاوەنی 
ئێكسسواراتی )جوجو( لە هەولێر پێڕاگەیاندین، 
ك������ە دوو جۆرە ئێكسس������واری بازنگ لەلایەن 
خانم������ان و كچان داوا دەكرێ������ن، ئەوانیش دوو 
مۆدەی تازەن و یەكێكیان لە ش������ێوەی زنجیری 
خاڵ خاڵە و ئەوەی دیكەش لە پلاستیك و بەرد 

دروس������تكراوە و كە مۆدەیەكی ج������وان و رازاوە 
لە خ������ۆ دەگرێ، ئەمەش دەب������ن بە دوو جۆرە 
جوانترین م������ۆدەی بازنگ كە دەبێتە جوانترین 
مۆدەكانی ئێكسس������وارەكان لەم كاتەدا، ئەگەر 
چی گۆڕانكاری بەسەر مۆدەكاندا دێ، بەڵام 
شێوە جوانەكان هەردەم پارێزراو دەبێ و لەگەڵ 
شایس������تەیی لە ئێكسس������وارەكانی بازنگ بۆ 
دەستی خانمانی كورد، هەردەم جێگەی جوانی 
و رازاوەیی و تەنانەت مۆدەیەكی جوانیش������ی 
پێوە دەناسرێ، ئێكسسوارەكان بەپێی گرنگی و 

تایبەتمەندی مۆدەكانی بازنگەكانەوە دەبن.

تیسكن بوونی برژانگەكان

رەنگەكان جوانی 
ماكیاژ دیاری 

دەكەن
گرنگی دانی خانمان بە ماكیاژەكان، 
جۆری  دیاریكردنی  ب������ۆ  رێگەیەك������ە 
جوانی و ش������ێوازێكی ناسك لە دانانی 
رەنگەكان، ئەمەش لەس������ەر خواس������ت 
و ویس������تی ئەو خانمە دەوەس������تێ، كە 
دەیەوێ ئ������ەو جۆرە ماكیاژە هەڵبژێری 
ب������ۆ چاوەكان یان بۆ رووخس������ار و لێو، 
رەنگەكان زیاتر كاریگەریان هەیە لەسەر 
جوانی ماكی������اژەكان، هەر رەنگێك پایە 
و جوانییەك������ی خۆی هەیە، بە تایبەت 
رەنگەكان������ی پش������ت چ������اوەكان و لێو، 
كە ش������ێوازی ماكیاژ دی������اری دەكەن، 
س������ەرەڕای ئ������ەوەی دیمەنێكی جوان و 
كراوەی دەبێ لە هەر شوێن و كاتێكدا، 
بەڵام دەبێ گرنگ������ی ئەو جۆرە رەنگە 
دەربكەوێن������رێ كە جێگ������ەی جوانی و 
جۆری ماكیاژەكەیە، لەگەڵ ئەوەش������دا 
رەنگ������ەكان هێمای خۆی������ان هەیە، بۆ 
نموونە رەنگ������ی كاڵ و تۆخ جیاوازیان 
هەیە لەگەڵ ئ������ەوەی دیكەوە، لەگەڵ 
ئ������ەوەی دانانی بریق������ە و ماددەی كە 
رەنگەك������ە زیاتر و جوانت������ر دەردەخات، 
ش������یاوی ئامادەكردنی ماكیاژێكە كە 
رەنگەكەی بە جۆرێك بێ لە شێوەیەكی 

كراوە و ناسكدا خۆی ببینێتەوە.

جوانكاری كارۆلینا – سلێمانی
بۆ زیات������ر گرنگی دان ب������ە برژانگەكانی 
چاو، كە نیگای جوانی چاوەكانت دەردەخەن و 
شێوەیەكی ناسك نیشان دەدەن، دەكرێ سوود لە 
گشت لایەنەكان وەربگرین بۆ پاراستنی جوانی 
برژانگی چاوەكانت، هەوڵبدە زیاتر پارێزگاری 
ل������ە برژانگەكانت بكەی بە جۆرێك هەردەم بە 
جوانی و ت������ەڕەوە دەربكەون، زیاتریش لایەنێك 
هەیە كە دەكرێ س������وود ل������ە رۆنی گەرچەك 
)زیت الخروع( باش������ترین رۆن������ە‌ بۆ ژیانەوەی 
ب������ەم رێگەیە  پڕكردنەوەیان.  برژانگ������ەكان و 
دەتوانی سوود لە رۆنی گەرچەك وەربگری..

1-بەشێكی یەكسان لە هەنگوینی سروشتی 

و ڕۆنی بادەم لەگەڵ ڕۆنی گەرچەك تێکەڵاو 
بکە..

2-یەك س������ەلك پیازی گ������ەورە لەناو یەك 
فنج������ان ڕۆنی زەیت������وون بكوڵێن������ه و دوای 
پاڵاوتن������ی ڕۆنەکە برژانگتی پێ چەور بکە 

ڕۆژی دوو جار.
 تێبینی\ دەبێت فڵچەی ماسكارا شانەیی 
بێ������ت بۆ بەکار هێنان‌، ئ������ەو زەیتەی ئەخرێتە 
س������ەر برژانگەكان ئازاری چاوت ئەدات گەر 
بکەوێتە ناو چاوت، لەب������ەر ئەوە تەنیا ئەبێ 
س������ەری برژانگەكان چ������ەور بكەیت وە نابێت 
بەكار بهێندرێت پێش نووس������تن. بۆ ئەوەی بە 

پاكی و جوانی بپارێزرێت.

ئێكسسوارە باریكەكان مۆدەی سەردەمن

ئێكسس������وارەكان چەندین مۆدەی هاوشێوە 
دەگرنە بەر، ئەمەش بەهۆی داوا و خواستی 
خانمان لەس������ەر ئەو جۆرە ئێكسسوارانەوە، بە 
تایبەت كاتێك لە شوێن و بۆنەكاندا بە رێژەیەكی 
زۆر دەپۆشرێن، هەندێك لە ئێكسسوارەكان بە 
دڵ������ی خانمانن و هەندێكی دیكەش جێگەی 
بایەخ نین، لە گش������ت ستایلەكان مۆدەكانی 
ئێكسس������وارەكان شێوازی ناسكی پێوە دیارە، 
ئەمەش وادەكات كە لەگەڵ جوانی شێوەی 
ئێكسسوارەكە بگونجێ و تەنانەت دیمەنێكی 
ناسكیش ببەخش������ێ، لەم رێگەیەدا دەكرێ 

جوانی ئێكسسوارە باریكەكان دیاری بكەین، 
كە جوانییەكی هاوتای هەیە و زیاتر جەستە 
و م������ل رازاوەتر دەك������ەن، ملوانكەی باریك 
شێوازێكی سەرنجڕاكێشی هەیە و شایستەی 
مۆدەیەكی كراوە و رازاوەیە، جوانی ئەو جۆرە 
لە زنجیرەكەیەتی، كە دەكەوێتە  ئێكسسوارە 
سەر پێس������ت و زیاتر دیمەنەكە جوانتر و بە 
بایەختر دەكات، لەم روانگەیەوە ش������ێوازێكی 
ك������راوە و رازاوە لە ملوانكە باریكەكان بەدی 
دەكرێ������ن و دەبن بە ئێكسس������واری مۆدەی 

سەردەم.

خێزانێك بۆ فرۆشتن

هاووڵاتیەك������ی‌ میس������ری‌ بەه������ۆی‌ خراپ������ی‌ 
گوزەرانی������ەوە ئەندامانی‌ خێزانەك������ەی‌ لەمەیدانی‌ 
تەحریر بەمەبەستی‌ فرۆشتن دەخاتە زیادكردنێكی‌ 

ئاشكراوە.
رۆژنام������ەی‌ ئەلئان-ی‌ ئەلكترۆنی‌ میس������ری‌ 
بڵاویك������ردەوە،  سەرنجڕاكێش������دا  لەهەواڵێك������ی‌ 
هاووڵاتیەك لەمەیدانی‌ تەحریری‌ ش������اری‌ قاهیرە 
لافیتەیەكی‌ داناوەو لەس������ەری‌ نووسیوە خێزانێكی‌ 

میسری‌ بۆ فرۆشتن.
عەبدول ناسر حلفی‌ ئەو هاووڵاتیەی‌ كە بەنیازە 
خێزانەكەی‌ بفرۆشێت بە رۆژنامەكەی‌ راگەیاندووە، 
بەه������ۆی‌ خراپی گوزەران و ئ������ەو بارودۆخەی‌ لە 
وڵاتەكەیدا هاتۆتە ئ������اراوە، بڕیاریداوە ئەندامانی‌ 
خێزانەكەی‌ كەل������ە 6 كەس پێكهات������وون لە زیاد 

كردنێكی‌ ئاشكرادا بفرۆشێت.
ئا : رەوەند بەختیار

گەورەترین مۆزیش 
دەركەوت 

میوە و س������ەوزەكان ش������ێوەیان جیاوازە هەر 
یەك������ە لە یەكێك������ی دیكەوە، ه������ەر یەكەش 
قەبارەیەكی دیاریك������راوی هەیە، لە ژمارەی 
پێش������وودا بچووكترین ش������ووتیمان بڵاوكردەوە، 
بەڵام ئەمجارەیان گەورەترین میوە دەردەخەین، 
كە ئەویش بریتییە لە )مۆز(ێك كە لە وڵاتی 
نیپاڵ دەركەوتووە، كە دوو ئەوەندەی مۆزێكی 
ئاس������ایی دەب������ێ، درێ������ژی دەگات������ە )43(

سەنتیمتەر بەلارییەوە، كە تا ئێستاش مۆزی 
لەم جۆرە نەبینراوە، خاوەنەكەی نیازی وایە كە 
هەڵیبگرێ و بەمەبەستی نمایشكردن، كەچی 
مۆز هەڵناگیرێ، چونكە تووش������ی تێكچوون 
دەبێ ئەگەر لە كەشێكی تایبەت و ئامادەكراو 

نەبێ.

دووەم ئەشكەوتی ئاوی لە كوردستانە 
ئەش������كەوتی قۆری قەڵا وەك گەورەترین 
ئەش������كەوتی ئاوی كیش������وەری ئاسیا سەیر 
دەكرێت. ئەش������كەوتەكە لە 25كم ش������اری 
رەوانسەر سەر بە پارێزگای كرمانشان لەنێوان 
رێگەی رەوانسەر- پاوە لە نزیك گوندێك كە 

هەر بەناوی قۆری قەڵایە هەڵكەوتووە. 
مێژووی ئەشكەوتەكە بۆ 65ملیۆن ساڵ 
بەر لە ئێستا دەگەڕێتەوە، بەڵام تەنیا30ساڵ 
دەبێت س������ەرنجی شوێنەوارناس������انی بۆلای 

خ������ۆی راكێش������اوە وەك یەكێك ل������ە حەوت 
ش������وێنەواری دێرینەی سروشتی ئێران سەیر 
دەكرێت، ئەش������كەوتەكە لە چەندین حەوزی 
بچووك پێ������ك هاتووە كە قووڵایی حەوزەكان 
14 مەتر دەب������ن هەروەها كەش وهەوای ناو 
ئەشكەوتەكە لە نێوان 7تا 11پلەیە، شایانی 
باسە ئەم كەشوهەوایە لە هەر چوار وەرزی 

ساڵدا نەگۆڕە.‌
ئا: حەلیمە محەمەد

 ئوتۆمبێلە كۆنەكــــــــــان لە كوردستانن
كەرەس������تە كۆنەكان مایەی گرنگی و سەرنجڕاكێشن، بە جۆرێك بیرەوەرییەك 

دروس������ت دەكات و دەبێتە یەكێك لە كەرەسە كۆن و بەنرخەكان، لە كوردستان 
چەندین ئوتۆمبێلی كۆن هەبوون كە خەڵك س������وودیان لێوە وەرگرتووە 

یان یادگاریان لەگەڵدا تۆمار كردووە، بۆیە تاوەكو ئێستاش 
ئەو ئوتۆمبێلانەیان هەڵگرتووە و وەكو ئەوەی 

یادگارییەكی كۆنە و ماوەتەوە، ئەمەش 
ل������ەم دوو ئوتۆمبێلەوە دەردەكەوێ، كە 
یەكێكی������ان جۆری )لادا(ی������ە و لەناو 

دیكەش  ئ������ەوەی  دانراوە،  قەفەس������ێكدا 
س������ەردەمێكی  كە  فیجە(ە  )مۆس������كۆ 
كۆنەوە و مۆدیلەكانی������ان لە خوارەوەی 
حەفتاكان دەبێ، تا ئێستاش هەڵگیراون.

بووك و زاوای ناو دەمی 
شۆفەڵ

رەنگی كراسی بووك بۆ 
سپی یە؟!

رەوەند بەختیار
رەنگ������ە زۆر جار پرس������یار بك������رێ، كە جلی 
بووك بۆ س������پیە! یان بۆ ئەو رەنگەیان بەكارهێناوە 
تا ببێت������ە رەنگی بەدللەی ب������ووك، خۆی بەر لە 
س������ەدەی نۆزدەهەم، كراس������ی بووك سپی نەبوو، 
بەڵكو جوانترین كراس������ی بەردەستیان لەبەر دەكرد، 
جا ه������ەر رەنگێك بوایە. هەتا لە س������اڵی 1840، 
فیكتۆری������ای ش������اژنی بەریتانی������ا، لەئاهەنگی 
گواس������تنەوەیدا بەرگێكی س������پی سادەی پۆشی، 
ئەم������ەش دەنگدانەوەیەكی زۆری دروس������ت كرد و 
خەڵكانی دیكەش لاس������اییان كردەوە، تا ئێستاش 
هەر بەردەوامە، سەرەڕای هەوڵی نەخشەسازان بۆ 
تێكەڵكردنی رەنگی دیكە، بەڵام هەر رەنگی سپی 
زۆرت������ر بەكاردەهێنرێت. لەگەڵ ئەوەش������دا رەنگی 
س������پی كۆمەڵێك مانا دەبەخشێت، لەوانە: پاكی و 
بێگەردی و خۆش������ی، بوك بەشێوەی فریشتە یان 

شازادە پیشان دەدات.

لەدوا س������ەیرترین ئاهەنگەكانی هاوسەرگیری 
كە لە جیهاندا ئەنجام درابێ، بریتییە لەو ئاهەنگە 
هاوسەرگیرەی بۆ ش������وفێرێكی شۆفەڵ جێبەجێ 
كرا، لەو كاتەی لەس������ەر داواكاری بووكە خانەوە 
بوو، كە بتوانن ل������ە رۆژی ئاهەنگ لەناو دەمی 
شۆفەڵەكەی بن و بەناو ش������ارەكەیان بسوڕێنەوە، 
ئەم������ەش چیرۆك������ی هاوس������ەرگیری )میتا( بۆ 
)سام(ی خەڵكی وڵاتی مالیزیا بوو كە لە رۆژی 
ئاهەنگەدا توانیان لەناو دەمی شۆفڵەوە ئەو رۆژە 
بە خۆش������ییەوە بەڕێ بكەن، ئەمەش وایكرد ببێتە 
بەڕێكردنی هاوسەرگیری  س������ەیرترین رۆژەكانی 
كە جێگەی سەرسوڕمانی گشت كەسێكە لەوەی 

چۆن بووكە خان نەترساوە.
دۆنگی كوردستانی سەرسام كرد!

تەنیا بە )85( زنجی������رە درامای دۆنگی، كە 
درامایەكی مێژووی������ی كەلتوری وڵاتی كۆریایە، 
ل������ە یەكێك لە كەناڵەكانی تەلەفزیۆن نیش������ان درا 
و، توانی جێی خۆی لە هەموو ش������وێنێك بكاتەوە 
و ناوی بچێتە هەموو ماڵ و ش������وێنێكەوە ئەگەر 
ژم������ارەی زنجیرەكانی زیاتر بوایە لەوانەیە گەڕەك 
و شەقامیش������یان بەن������او بكردایە، ئەوەی س������ەیر 
بێ بین������ەری كورد ئەوەندەی س������ەیری ئەو ئەڵقە 
دۆبلاژانە دەكات، ئەوەن������دە گرنگی بە بەرهەمی 
خۆمانە ن������ادات، تەنیا مەس������ەلەكە ئەوەیە بۆتە 

نەریتێ������ك و بەرهەمی بیانیان لەوانەی خۆمان پێ 
باشترە، ماوەیەك بەر لە ئێستا ئەڵقەی )دۆنگی( 
هەر سەر لە ئێوارەیەك ئەو خەڵكەی كۆكردنەوە بۆ 
سەیركردنی ئەڵقە یەكە بە یەكەكانی، بیرمە رۆژێك 
میوانمان هەبوو، كاتی ئەڵقەكە گەیشتنە ماڵمان و 
ئیتر داوای ئەڵقەكەی كرد و سەیری تەلەفزیۆنی 
كرد تا ئەڵقە تەواو بوو، ئینجا بە هێواشەوە بە منی 
وت : چۆنی باش������ی ئەوە بۆ دەنگت نییە! لەوەش 
س������ەیرتر ئەوەی دەیبین������ن خواردنگەیەك كراوەتەوە 

بەناوی )دۆنگی(!

 ئوتۆمبێلە كۆنەكــــــــــان لە كوردستانن

سەیرترین قاتی سەرۆكی میسر!

م������رۆڤ ل������ە ژیاندا ب������ەرزی و نزمی 
دەبینێ، ناخۆش������ترین ش������ت ئەوەیە كاتێك 
لە ش������وێنێكی بەرز بەرەو شوێنێكی زۆر 
نزمەوە رێگە بگری، وەك ئەوەی دەیبینن، 
ئەمە س������ەرۆكی پێش������ووی وڵاتی میسر 

بوو كە )حوس������نی موبارك(ە، لەم وێنەیە 
ش������تێكی س������ەیر دەردەكەوێ، كە لەسەر 
 hosne( ن������اوی نووس������راوە قاتەكەی 
mobarak(، كەچی ئێس������تاش لەسەر 
پێخەفی نەخۆشییەوە لە زیندان دەناڵێنێ!

مانای شتەكان لە خەون
م������ردن: گەڕاندنەوەی ئامانەتە یان چاك بوونەوەی 
نەخۆشە یان رزگار بوونە لە زیندان یان گەڕانەوەی 
کەس������ێکی دوورە، هەروەها مردن لە خەودا ئەگەر 
گریانی لەگەڵ دا بێت و ناشتنی لەگەڵ دا نەبێت 
کەموکوڕی و خراپەکاریە لە ئایین و پلە و پایەی 
بەرزی دنیایە، مردنی بێ گریان و بێ ناش������تن و 
بێ تەرم ڕووخانی خانووە یان چاو کوێر بوونە یان 
تەمەن درێژییە، هەروەها مردن لە خەودا س������ەفەرە 
یان دەس������ت کورتییه یان ژن هێنانە، چونکە مردوو 
وەك زاوا دەشۆردرێ و بۆنی خۆش دەکرێت، ئەوەی 
بمرێ و تەرمەکەی لەس������ەر شان هەڵگیرێ، بەڵام 
نەخرێتە ژێر خاکەوە ئەو کەس������ە بەسەر دوژمنانی 
زاڵ ئەبێ������ت، م������ردن و زیندو بوون������ەوه لە خەودا 
دەوڵەمەند بوونە یان تۆبە کردنە، مردوێك لە خەودا 
بڵێ من نەمردووم ئەو مردووە پلەو پایەی شەهیدی 
هەیە، ئەگەر مردوو نەخۆش بێت خۆی بەرپرسیارە 
لە کردەوەکانی، مردووەکان لە گۆڕەکانیان دەرچن 
نان و خواردنی خەڵکی بخۆن گرانی ئەبێت، مردو 
لە خەودا هەرچی بڵێ ڕاس������ته، ئەگەر مردو پێ 
بکەنێ لەو دنیایە کاروباری باشە، ئەتوانین بڵێین 
مردن پەش������یمان بوونەوەیە ل������ە گوناهێکی گەورە، 
ئ������ەوەی ببینێ لە خەودا مردووەو جلوبەرگی لەبەر 
نییە هەژار و دەس������ت کورت ئەبێت، مردو لەس������ەر 
فەرش و مافور بێت کاروباری دنیای باشە، مردنی 
ک������وڕ لە خەودا ڕزگار بوونە ل������ە دوژمن، ئەگەر 
یەکێك لە خەودا ببینێ مردو ناش������ترا ئەو کەسە 
ئەگەر لە زین������دان دا بێت بەرەڵڵا ئەکرێت، ئەگەر 
هاوس������ەری نەبێت ئەوە ژن دێنێ کچیش بێت شوو 
ئەکات، نەخۆش لە خەودا ببینێ ژنی هێناوە ئەوە 
ئەمرێ، مردن بۆ ئەو کەسانە باشە کە ئەترسن یان 
دڵ تەنگن، مردنی برا مانای مردنی دوژمنە، ئەو 
کەسەی ببینێ چەند مردوکی لەگەڵە ئەوە چەند 
کەس������ێکی دووڕووی لەگەڵە، هاوڕێیەتی کردنی 
مردو سەفەرێکی دوورودرێژە، ئەو کەسەی خۆی 
لەسەر تەختی مردو ش������ۆرین ببینێ لە خەفەت و 
قەرز رزگاری ئەبێت، ئەگەر مردو لەخەودا زیندوو 
ببێتەوە باس������ی ئەو مردووە ئەکرێت، دڵ تەنگی و 
دڵ خۆشی و ڕووخۆشی مردو باری ئەو دنیایەی 

تری دەردەبڕێ. 
سەرچاوە: خەوننامە!

- کابرای������ەک فلیپینی������ەک ئەگرێت بۆ ژنەک������ەی، ژنەکەی 
ئەڵێت کاب������را ئەزانیت ئەم فلیپینی������ە ئیزعاجی کردووم ئەچم 
بۆ هەرش������وێنێک بە دوامدا دێت. مێردەکەی ئەڵێت من وابزانم 

دیانەتی هندۆسیە مانگا ئەپەرستێت بۆیە وا عاشقی تۆیە..
*   *   *

جارێكی������ان كچێك درەنگ دەگەڕێت������ەوە ماڵەوە باوكی پێی دەڵیت: بۆ 
درەنگ هاتیتەوە؟

كچەكەش قسە ناكات باوكی پێیدەڵێت: راستیم پێ بڵێ قسە ناكەم.
كچەك������ە دەڵێ: باوكە كوڕێك لە رێگادا دوام كەوتبوو، باوكیش������ی دەڵێ 
ئەی بۆ وا درەنگ هاتیتەوە و زوو بگەڕایتەوە، كەچەكەش دەڵێ: باوكە 

ئاخر كوڕەكە هێواش دەڕۆیشت!

كتە
نو

بۆ زانینی ئاستی زیرەكیت، هەوڵبدە ئەنجامی ئەم شێوە شیكارە بدۆزیتەوە..

 
ئەم چوارگۆشانە بە پیت پڕ بكەرەوە كە لە كۆتاییدا ناوێكت بۆ دەردەچێت بتوانە لە ماوەی )5( خولەكدا 

ناوەكە بدۆزیتەوە، ئەمەش وەك سوود وەرگرتن لەم ئاسانكاریانەی خوارەوە :
ئاسانكاری

- پیتی خانەكانی )1+2( كۆ بكەیتەوە بە مانای )خواردنەوەیەكە لە شیر و لەناو مەشكە ئامادە دەكرێ(
- پیتی خانەكانی )3+4+5( كۆ بكەیتەوە بە مانای )فیستیڤاڵێكی سینەماییە لە فەڕەنسا پێشكەش دەكرێ(

- پیتی خانەكانی )3+4( كۆبكەیتەوە بە مانای )خواردنی گوێدرێژە كە حەزی پێ ناكا( 
- پیتی خانەكانی )3+2( كۆ بكەیتەوە بە مانای )پێچەوانەی كەم( 

* وەڵامی ژمارەی پێشوو وشەی )باران( بوو بۆ زاخــــاوی مێشك


